
 

Sonnwendfeuer 

 
Auf`n Berg do brennt a Feuer 
bis ins hintre Tol zum Sehn 
es spiagelt sich a im See drei 
würd jetzt gern mit dir da stehn 
bist nit do – des is oafoch so 
nimms wia es is – a wonn I di vermiss 

Dass I heit nit bei dir bin 
des tuat ma richtig schiach 
I kann nur von dir trama  
bis I dich endlich siach  
redt ma ein – sollt wohl so sein  
wie long noch – weil du gehst mir  ob 

Sonnwendfeuer 
die Lebenszeichen führen 
zum Sonnwendfeuer 
in der Nocht sie sich verliern 
zwischen Tram und wirklich 
a Stern der drüber leucht  
übers Sonnwendfeuer 
irgendwo do drausst unerreicht 

So vü Berührungspunkte  
übers  gonze Herz verstreut 
wir wollten doch so vü noch  
jetzt hobn wir nit moi Zeit  
triff I di -  wonn und wie  
nur oans geht nia dass I dich verlier` 

Sonnwendfeuer…. 

